
	ԵԶՐԱԿԱՑՈՒԹՅՈՒՆ
«ՀՀ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒՆՎԱՐԻ 13-Ի N 9-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
«ՀՀ կառավարության 2011 թվականի հունվարի 13-ի N 9-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ դիտարկումները՝
1. Նախագծի 1-ին կետի 1-ին ենթակետով նախատեսվում է որոշման համար լիազորող նորմ սահմանել  «Պետական կառավարչական հիմնարկների մասին» օրենքի 7-րդ հոդվածի 4-րդ մասը, մինչդեռ հարկ է նկատել, որ վերոնշյալ օրենքը 2020 թվականի փետրվարի 22-ի թիվ ՀՕ-48-Ն օրենքով վերանվանվել է «Համայնքային կառավարչական հիմնարկների մասին» ՀՀ օրենքի:
	




Ընդունվել է
Նախագծի նախաբանը խմբագրվել է և հղում է կատարվել «Կառավարչական իրավահարաբերությունների կարգավորման մասին» օրենքի 4-րդ հոդվածի 5-րդ մասին։

	2.ՀՀ կառավարության 2022 թվականի օգոստոսի 4-ի N 1194-Ա որոշմամբ բացի Տիգրան Մեծի պողոտա, 65ա շենք, 3 հասցեի գույքից Շրջակա միջավայրի նախարարությանը «Բնապահպանական ծրագրերի իրականացման գրասենյակ» պետական հիմնարկին ամրացվել է նաև Տիգրան Մեծի պողոտա 65ա շենք 1/4 հասցեում գտնվող՝ 78.3 քառ. մետր մակերեսով տարածքը, Տիգրան Մեծի պողոտա 65ա շենք, 2/4 հասցեում գտնվող, 52.8 քառ. մետր մակերեսով տարածքը, և դրանց զբաղեցրած, օգտագործման ու սպասարկման համար անհրաժեշտ 0.0756 հա ընդհանուր բաժնային սեփականություն հանդիսացող հողամասը, ինչի մասին խոսվում է նաև Նախագծի հիմնավորման մեջ: Հաշվի առնելով վերոգրյալը՝ լրացուցիչ պարզաբանման կարիք ունի Նախագծի շրջանակներում միայն Տիգրան Մեծի պողոտա, 65ա շենք, 3 հասցեի գույքի առումով փոփոխություն կատարելը՝ չանդրադառնալով մյուս հասցեների գույքերին: Հարկ է նշել, որ նման պարզաբանում չի ներկայացվել նաև Նախագծի հիմնավորմամբ, և անհասկանալի է «Բնապահպանական ծրագրերի իրականացման գրասենյակ» պետական հիմնարկին ամրացված մյուս գույքերի նպատակային օգտագործման հարցը:

	Ընդունվել է
     Տիգրան Մեծի պողոտա, 65ա շենք,3 հասցեն նշելը պայմանավորված է այն հանգամանքով, որ Կառավարության 2022 թվականի օգոստոսի 4-ի 1194-Ա որոշմամբ հատկացված՝ Տիգրան Մեծի պողոտա, 65ա շենք, 3 հասցեում է տեղակայված «Բնապահպանական ծրագրերի իրականացման գրասենյակ» ՊՀ-ի ողջ անձնակազմը, իսկ Տիգրան Մեծի պողոտա 65ա շենք 1/4 և 2/4 հասցեներում մեկական սենյակներ են հատկացված։

	3. Միաժամանակ՝ առաջարկում ենք պարզաբանել վերոնշյալ որոշման ընդունման ժամկետից ուշ՝ շուրջ երկու տարի անց Նախագծի ներկայացման պատճառները:

	Ընդունվել է
2022 թվականի օգոստոսի 4-ին Կառավարության նիստում քննարկված և հետագայում հաստատված՝  «Անշարժ գույք հետ վերցնելու և ամրացնելու մասին» Կառավարության որոշման նախագծին կից ներկայացված հիմնավորման տեքստում նշվել է՝ «հաշվի առնելով, որ քաղաք Երևան, Տիգրան Մեծի պողոտա 65ա շենքի 1/4, 2/4 և 3 հասցեներում գտնվող ընդհանուր 550.9 քառ. մետր մակերեսով տարածքները գտնվում են խիստ անմխիթար վիճակում, դրանց կապիտալ վերանորոգման համար անհրաժեշտ են բավականին միջոցներ և ժամանակ, ուստի հիմնարկը բանակցություններ է վարում դոնոր կազմակերպությունների հետ, վերանորոգման աշխատանքների համար ֆինանսական միջոցներ հայթայթելու ուղղությամբ և կան նախնական պայմանավորվածություններ տարբեր դոնորների կողմից աջակցության տրամադրման վերաբերյալ: Մինչ տրամադրվող տարածքի վերանորոգման աշխատանքների ավարտը, Հիմնարկն իր բնականոն աշխատանքները կշարունակի ներկայիս զբաղեցրած Արմենակյան 129 հասցեում գտնվող տարածքում, որը Տիգրան Մեծի 65ա հասցե տեղափոխվելուց հետո, կհանձնվի ՀՀ ՏԿԵՆ պետական գույքի կառավարման կոմիտեին:»։

